
ABSTRAK 

 

 
Kajian ini bertujuan untuk mengkaji dan menjelaskan pengkritikan filem karya 
K.Balamurugan dengan menggunakan teori formalistik. Kajian ini mempunyai tiga 
objektif iaitu, mengenalpasti subjek perbincangan, mengenalpasti elemen kritikan plot 
dan mengenalpasti pengkritikan watak dan perwatakan dalam karya K.Balamurugan 
berdasarkan teori formalistik. Sumber data kajian ini adalah buku pengkritikan filem 
bertajuk ‘Theernthu Pogatha Venkattikal’ yang ditulis oleh K.Balamurugan. Teori 
formalistik digunakan sebagai penganalisis kritikan filem karya K.Balamurugan. 
Pengkaji menggunakan pendekatan kualitatif. Kaedah kajian yang digunakan dalam 
kajian ini ialah berbentuk kaedah kepustakaan untuk mengumpulkan maklumat 
berkaitan kajian ini. Data dianalisis dengan menggunakan analisis deskriptif 
berlandaskan ciri – ciri teori formalistik iaitu tema, plot dan perwatakan dengan 
menggunakan buku pengkritikan filem bertajuk ‘Theernthu Pogatha Venkattikal’. 
Hasil dapatan kajian menunjukkan bahawa kebanyakan kritikan filem ‘Theernthu 
Pogatha Venkattikal’ ini diliputi ciri-ciri kritikan iaitu tema, plot dan perwatakan yang 
terkandung dalam teori formalistik. Karya K.Balamurugan ini meliputi segala aspek 
berdasarkan teori formalistik dan mampu meneliti serta menilai kelemahan dan 
kekuatan sesebuah kritikan melalui pengaplikasian pelbagai teori dan pendekatan 
sastera. Implikasi kajian ini dapat meningkatkan keberkesanan pengkritik dalam 
mengkritik sesebuah karya dan meningkatkan kualitinya dalam bidang penulisan. 

CULTURE ELEMENTS OF AN INDIAN COMMUNITY IN SELECTED 
SHORT STORIES FROM SAROJA THEAVY BALAKRISHNAN AND 

UTHAYA SANKAR 
 
 

ABSTRACT 
 
 

This study aims to examine and explain film criticism of K. Balamurugan's work 
using formalistic theory. The study has three objectives, which are to identify the 
subject of discussion, to identify the elements of plot criticism, and to identify 
character criticism in K. Balamurugan's work based on formalistic theory. The data 
source for this study is the film criticism book entitled Theernthu Pogatha Venkattikal 
written by K. Balamurugan. Formalistic theory is used as an analyzer of K. 
Balamurugan's film criticism. The researcher uses a qualitative approach. The 
research method used in this study is in the form of literature review to collect 
information related to this study. Data are analyzed using descriptive analysis based 
on the characteristics of formalistic theory, which are themes, plots, and characters, 
using the film criticism book entitled Theernthu Pogatha Venkattikal. The results of 
the study show that most of the film criticisms of Theernthu Pogatha Venkattikal are 
characterized by themes, plots, and characters contained in formalistic theory. In 
conclusion, K. Balamurugan's work covers all aspects based on formalistic theory and 
is able to examine and evaluate the strengths and weaknesses of a criticism through 
the application of various literary theories and approaches. The implications of this 
study can improve the effectiveness of critics in critiquing a work and improve their 
quality in the field of writing. 

PENDAHULUAN 

 

 

 

 

1.1  Pengenalan 

 

Seseorang yang menonton filem bukan sekadar menonton tetapi juga berperanan 

mengulas filem yang ditonton. Setiap pengkritikan yang diberikan meliputi mesej 

yang ingin disampaikan oleh penerbit, kekuatan dari segi pembinaan plot serta 

kesesuaian audio dan visual yang digunakan dalam penerbitan sesebuah filem tersebut 

(Corrigon, 2005). 

 

Dalam pada masa yang sama, penonton turut akan memberikan kritikan 

negatif terhadap filem yang tidak dapat mencapai kepuasan dan kehendak penonton. 

Kritikan negatif yang diberikan merangkumi pelbagai aspek antaranya plot dan aksi 

yang hambar, ketidaksuaian audio yang digunakan dan banyak lagi (Ellis, Jack & 

Virginia, 2002). 

1.2  Latar Belakang Kajian 

 

Pengajian kesusasteraan ini terbahagi kepada tiga disiplin ilmu yang saling 

berkaitan. Antaranya, teori, sejarah dan kritikan yang memberikan peranan tinggi 

dalam kesusasteraan ini. Teori didefinikan sebagai bidang ilmu yang menjadi asas 

untuk menghasilkan kerja-kerja kritikan manakala sejarah dimaksudkan sebagai 

gambaran tentang perkembangan dan kemajuan kesusasteraan sesuatu bangsa. 

Seterusnya, aktiviti untuk mengkaji dan menilai hasil-hasil kesusasteraan dinamakan 

sebagai kritikan. Hasil kritikan dan kajian kesusasteraan yang berkesan daripada 

karya yang sedia ada dapat meningkatkan kualiti kepengarangan dan apresiasi 

kesusasteraan untuk masa depan bidang ini. (Rene Wellek dan Austin Warren, 1988).  

 

Kritikan sangat penting kerana setiap kritikan yang dibuat terhadap sesebuah 

filem  dipercayai akan meningkat kualiti pengkritikan filem pada masa akan datang 

serta penerbit filem juga akan menilai filem sebelum filem tersebut diterbitkan. 

Kritikan mempunyai kuasa yang tinggi dan memainkan peranan dominan dalam 

mengubah struktur filem secara keseluruhan (Naim Haji Ahmad, 1995). 

 

Menurut Hashim Awang, (1988) sejak zaman keagongan tamadun Greek dan 

Yunani latar sejarah kritikan tradisi kritikan sastera sebenarnya bermula di Barat. 

Semenjak itu, dunia kritikan sastera di Barat telah berkembang dengan pesat, hingga 

berjaya menghasilkan pelbagai teori, dan kegiatan kritikan di banyak negara termasuk 

Malaysia mempengaruhi corak yang menjadi dasar kritikan sastera pada masa terkini. 

Penerbitan 'Select Publications' mula menawarkan kritikan ringkas mengenai 

filem yang selama 20 tahun ini hanya dilayan sekadar hiburan sahaja. Penulis bukan 

sahaja mengkritik filem berdasarkan nilai hiburan filem itu tetapi kritikan dibuat 

berdasarkan nilai positif dan negatif sesebuah filem itu. Pembaca pula dapat 

memahami plot dan gambaran yang ada dalam sesebuah filem dengan adanya 

pengkritikan filem tersebut. Beberapa akhbar pula mula menawarkan pengritikan 

filem dan memperkenalkan pengkritikan filem secara serius kepada orang ramai. 

Pengkritikan filem telah berkembang pesat pada pertengahan 1940-an (James, B. 

2010). 

 

Kritikan sastera ini sangat membantu para penerbit akhbar dan majalah untuk 

memantapkan bidang penulisan. Penciptaan dan perkembangan sesuatu karya dibuat 

selepas karya tersebut dikritik. Tetapi aktiviti kritikan ini tidak mendapat sambutan 

yang baik dalam bidang penulisan. Kegiatan kritikan sastera masih berlaku secara 

kecil-kecilan dan sedang dimajukan bidang kritikan tersebut. 

 

Secara umumnya, golongan pengkritik dekad 60-an dan 70-an terdiri daripada 

dua golongan. Golongan yang terkenal adalah pengkritik yang mendapat pendidikan 

formal dalam pengajian kesusasteraan khususnya dalam bidang kritikan sehingga ke 

peringkat universiti. Dan keduanya pengkritik yang terdiri daripada peminat-peminat 

kesusasteraan yang membawah bidang ini ke tempat yang tinggi. Manakala pelajar 

yang menghabiskan pendidikan dalam sekolah menengah juga menunjukkan 

keminatan mereka dalam bidang kritikan sastera ini. Mereka lebih minat untuk 

mempelajari kritikan ini demi meningkatkan pengalaman dan pembacaan ketika 

menjalankan tugas seperti pengajar,wartawan ataupun apa-apa kerja dalam bidang 

akhbar-akhbar dan majalah tempatan yang menjadi tumpuan mereka. (Mana Sikana, 

1998). 

 

Kegiatan kritikan ini menjadi salah satu aspek yang penting dalam bidang 

penulisan karya. Pengkritik akan menjadikannya sebagai alat untuk menghakimkan 

hasil seseorang penulis. Dalam sastera Inggeris, perkataan `critic` digunakan bagi 

menerangkan sifat orang yang melakukan kritikan atau pun kegiatan kritik itu sendiri. 

Istilah ini menjadi lebih mantap dan dilazimi yang digunakan oleh semua pihak. 

Industri pengkritikan filem telah dikenal pasti pada tahun 90-an. Pengkritik mula 

mengeluarkan artikel tentang sesebuah karya. ‘Lantern optik’ dan ‘Cinematograph 

Journal’ adalah majalah yang dikeluarkan berkaitan dengan pengkritikan filem. 

 

Para sarjana telah memberikan pandangan masing- masing tentang bidang ini. 

Banyak definisi yang telah diberikan oleh para pemikir dan sarjana sastera sejak masa 

lalu. Matthew Arnold mendefinisikan kritikan sebagai satu usaha ataupun kegiatan 

yang bukan hendak mencari keuntungan tetapi mempelajari dan menyebarkan sesuatu 

fikiran dan sesuatu yang telah diketahui sebagai yang terbaik dalam dunia (Hashim 

Awang, 1997). Mana Sikana, (1998) pula memberikan pendapat bahawa kritikan 

dilambangkan sebagai satu disiplin ilmu sistematik yang diamalkan bagi 

membicarakan soal penghayatan, penganalisisan dan penilaian sesebuah karya kreatif.  

 

Daripada pandangan yang diberikan oleh para sarjana di atas, dapat 

dirumuskan bahawa, kritikan bermaksud memberi penilaian terhadap sesuatu hasil 

karya menerusi proses pengamatan dan perbandingan, menganalisis dan menghayati 

dengan kaedah-kaedah yang sistematik dan beralasan dengan maksud 

mengembangkan tanggapan-tanggapan yang terbit darinya.   

 

Dalam bidang kritikan, proses menghayati teks adalah langkah pertama yang 

akan dibuat oleh pengkritik. Ia juga penting untuk mendekati sesuatu karya yang 

hendak dikritik. Pengkritik akan mendalami cara membaca dan memahami segala 

ungkapan, istilah dan frasa ayat yang mengangkat persoalan penting cerita bagi 

mendalami isi cerita. Dengan perkakas teoretikal yang dimiliki oleh pengkiritk, maka, 

teks berkenaan boleh dibedah (operate) dan dianalisis mengikut tujuan kritikan itu 

dibuat. Perkakas teoretikal itu tentulah terdiri sebuah teori atau pendekatan yang 

sesuai dengan tujuan kritikan itu tadi (Hashim Awang, 1998). 

 

Dari segi jangkaan, kritikan adalah pertimbangan demokratik tentang 

kesesuaian sesuatu perkara bagi tujuan yang dimaksudkan, bertentangan dengan 

perintah autoritarian yang bertujuan untuk mencapai realisasi mutlak terhadap 

kehendak sesuatu pihak berkuasa. Ini kerana apabila kritikan dibuat, dapat 

mengetahui atau merumuskan apa yang hendak diperlukan oleh sesuatu pihak. 

Justeru, perintah autoritarian tidak terbuka kepada sebarang pertikaian (Mana Sikana, 

2005). Kritikan digunakan bagi memenuhi kehendak pembaca iaitu dapat menikmati 

karya yang berkualiti dalam pasaran. Ia memberi kepuasan kepada mereka dan 

memberi sambutan baik kepada karya yang akan datang.  

 

Pada awal 2000-an penggunaan internet berkembang pesat dan diterima oleh 

semua lapisan masyarakat. Hal ini membuka ruang untuk penulis pengritikan filem 

menggunakan 'Blog' sebagai tapak peribadi mereka dalam menyimpan esei, artikel, 

pendapat, dan ulasan. Individu bebas berkongsi pendapat mereka mengenai sesebuah 

filem dengan adanya rangkaian Internet. Secara khususnya, penggunaan 'Blog' 

menjadi sebahagian penting dalam penulisan pengkritikan filem. Penulis pengritikan 

yang mempunyai 'Blog' boleh menarik ramai orang dari seluruh dunia untuk membaca 

artikel pengkritikan filem. Menjelang tahun 2010-an terdapat 112 juta 'Blog' tentang 

pengritikan filem dalam laman web. Pengkritikan yang terbanyak ini memberi 

kekeliruan kepada pembaca dalam memilih atau mempercayai kritikan mana yang 

baik dan berkualiti. (Robert, C. 2010). 

 

Media sosial seperti 'Facebook' dan 'twitter' antara media sosial yang paling 

popular dalam kalangan masyarakat untuk berkongsi pendapat mereka. Setelah 

sebuah filem dikeluarkan, pada masa seterusnya penonton yang telah melihat filem itu 

akan berkongsi ulasan filem itu sebagai mesej ringkas dalam tapak laman web 

'Facebook' mereka. Kini, kebanyakan pengkritikan filem dikritik melalui televisyen 

dan 'Youtube' sebagai hiburan. Kebanyakan kritikan yang bertuturan ini tidak 

mengkaji plot atau implikasi filem tersebut kepada penonton malah lebih 

mengutamakan hiburan dengan mengritik kelemahan filem itu (Corrigon, 2005). 

 

Teori kritikan kesusasteraan berfungsi dalam mengenal pasti ciri-ciri karya 

yang bermutu. Melalui ciri-ciri tersebut, kritikan sastera berperanan sebagai garis 

panduan kepada penulis menghasilkan karya bermutu dan memberi saranan dalam 

karya tersebut. Bukan sahaja dalam bentuk tulisan seperti artikel, jurnal malahan 

pengkritikan juga telah berkembang dalam platform laman web. Laman web menjadi 

suatu platform kepada para pengkritik untuk menerangkan dan menyampaikan 

pelbagai teori atau pendekatan. Teori juga dijadikan elemen penting bagi 

memperkasakan tahap pengkritikan ke tahap yang lebih mantap.  

 

Teori atau pendekatan kritikan sastera dibina bertujuan menganalisis karya 

sastera mengikut kriteria masing-masing. Tujuannya ialah memahami mesej atau 

amanah, struktur penceritaan, kandungan cerita, membantu pembaca memahami teks, 

dan juga membantu pengarang mempertingkatkan mutu karya. Melalui analisis 

terhadap karya akan terpancar rahsia-rahsia yang dapat membantu membina kualiti 

kehidupan pembaca. Walaupun karya sastera dihasilkan untuk tujuan menghiburkan 

masyarakat, namun di sebalik hiburan itu terselit peristiwa yang dapat diteladani oleh 

pembaca. Setiap pengkritikan yang diberikan meliputi mesej yang ingin disampaikan 

oleh penerbit, kekuatan dari segi pembinaan plot serta kesesuaian audio dan visual 

yang digunakan dalam penerbitan sesebuah filem tersebut (Corrigon, 2005). 

 

Terdapat juga beberapa buku pengkritikan filem yang diterbitkan dalam 

pelbagai bahasa seperti bahasa Inggeris, bahasa Cina, bahasa Melayu dan juga bahasa 

Tamil. Terdapat buku pengkritikan filem yang diterbitkan dalam bahasa Tamil tetapi 

buku-buku tersebut telah ditulis dan diterbitkan oleh penulis-penulis dari negara India. 

Antara buku tersebut ialah ‘Asaiyum Padimangal’ (2001), ‘Suvaiyana Cinema 

Thunukkugal’ (2001), ‘Cinema! Cinema! Ore Ulagavalam’ (2006), ‘Ulaga Cinema 

Varalaru’ (2011), ‘Mukkiya Sinimaakkal Patriya Suvaiyana Kannottam’ (2014), 

‘Maruvaachippu’, dan ‘Maruchinthanai’, ‘Maruvulagam’ (2017). 

 

Di Malaysia, terdapat dua buah buku pengkritikan filem sahaja yang 

dikeluarkan dalam bahasa Tamil sehingga tarikh kajian ini dijalankan iaitu tahun 

2022. Antaranya ialah, Maranggottiyin Isai dan Theenthu Pogatha Venkattigal. Buku 

Theernthu Pogatha Venkattigal telah diterbitkan pada tahun 2012 dan Maranggottiyin 

Isai telah diterbitkan pada tahun 2017. Kedua-dua karya ini adalah hasil penulis 

bernama K. Balamurugan. Buku bertajuk Maranggottiyin Isai mengkaji aspek 

kehidupan masyarakat, pendidikan dan juga sosiologi. Manakala buku pengkritikan 

filem bertajuk Theenthu Pogatha Venkattigal pula mengkaji kehidupan kanak-kanak 

dalam menghadapi pelbagai cabaran. 

 

 

1.3  Pernyataan Masalah  

 

Ilmu terhadap pengambilan filem dan sejarah filem dunia penting jika 

seseorang ingin menjadi pengarah atau mahu terlibat dalam bidang perfileman. Ramai 

masih beranggapan bidang filem sekadar aktiviti melibatkan hiburan sahaja. Pengarah 

filem yang mempunyai ilmu perfileman ketika itu sangat kecil bilangannya. 

Walaupun golongan tersebut mempunyai pengetahuan dalam bidang filem namun 

mereka kurang mahir mengkritik hasil-hasil lain dalam bidang yang sama.  

 

Selain itu, berbanding dengan kritikan–kritikan bidang lain seperti kritikan 

karya bertulis, kritikan filem kurang mendapat perhatian daripada para pembaca. 

Begitu kurangnya penganalisaan dan kajian-kajian ilmiah tentang kritikan telah dibuat 

pada masa lalu (Sarena Abdullah, 2010). Ia menyebabkan tidak begitu jumlah besar 

pendokumentasian dan penyelidikan tentang kritikan ini dilakukan. Ini menjadi 

rujukan di negara ini berkurangan berbanding negara lain. Tetapi pengkaji dapat 

menemui banyak kajian mengenai kritikan dapat dibuat dalam masa terdekat 

berbanding dengan sebelum tahun 2010. Apabila sesuatu karya  ditulis, dianalisis dan 

dibicara lalu ia akan menjadikan sebagai rujukan  pada masa tersebut  dan perakam 

peristiwa sebagai suatu rujukan budaya yang mustahak untuk semua. Kritikan ini 

memainkan peranan dan kuasa yang tinggi dalam mengubahsuai struktur filem secara 

keseluruhannya (Naim Haji Ahmad,1995).  Penulis pengkritikan berpengalaman 

sangat peka dengan implikasi yang produktif dari idea yang mantap. Penulis 

pengkritikan baru gagal dalam  memfokuskan kesan yang dibangkitkan oleh idea 

masing-masing (Stephan, 2013). 

 

Penyelidikan tentang pengkritikan filem dalam bidang kesusasteraan adalah 

sangat terbatas terutamanya dalam bidang kesusasteraan Tamil. Tambahan pula, 

bahan rujukan tentang pengkritikan filem dalam bidang kesusasteraan Tamil adalah 

sangat terhad untuk diperolehi. Ia menjadi cabaran besar untuk dijadikan sebagai 

sumber rujukan kajian dalam bidang kritikan. Bagi menambahkan rujukan mengenai 

kritikan filem, banyak kajian perlu dibuat. Ia akan membantu pengkaji–pengkaji akan 

datang membuat kajian tanpa sebarang cabaran dalam mengumpul maklumat. Selain 

itu, pengkaji memilih karya penulis K.Balamurugan untuk kajian ini.  

 

Menurut pendapat Uthaya (1998), seseorang pembaca harus mempunyai 

teknik tersendirinya bagi menilai sesuatu karya. Setiap pembaca karya semestinya 

boleh berharap bahawa  karya yang dibaca itu akan memenuhi semua keinginan 

mereka. 

 

Banyak artikel tentang pengkritikan filem terdapat dalam bentuk majalah, 

artikel surat khabar, Blogspot, facebook, dan youtube tetapi terlalu sedikit sebagai 

buku dalam situasi kesusasteraan Tamil di Malaysia. Pengkritikan filem tersebut 

bukan sahaja dikritik oleh pengkritik terkenal malah dari kalangan pengguna biasa 

laman web. Laman sosial seperti Blog, facebook dan twitter tidak memerlukan nama 

benar dan syarat-syarat tertentu kepada penggunanya. Hal ini telah memberi masalah 

kepada penyelidik dalam mengambil rujukan yang terdapat dalam laman sosial 

tersebut kerana tidak boleh dipercayai.  

 

Untuk meningkatkan mutu penulisan, penelitikan dalam cara–cara kritikan 

yang betul dan cekap diperlukan pada setiap masa. Kajian terhadap karya-karya 

kritikan amat diperlukan dalam bidang kritikan ini supaya hasil sesuatu karya ini 

mampu memberikan kelainan kepada alam bidang kritikan dalam penulisan. selain 

itu, setiap pengkritikan yang dituliskan akan meningkatkan kualiti pengkritikan serta 

kualiti industri filem itu sendiri dan pembaca pengkritikan filem juga dapat menikmati 

maksud tersirat dalam sesuatu filem. Oleh itu, tujuan kajian ini ialah mengkaji sama 

ada karya K. Balamurugan memenuhi ciri-ciri kritikan dari aspek teori formalistik. 

1.4  Objektif Kajian  

 

Kajian ini mempunyai tiga obejktif. Antara objektifnya adalah untuk, 

 

1. Mengenal pasti subjek perbincangan karya-karya kritikan K. Balamurugan 

berdasarkan teori formalistik. 

 

2. Mengenal pasti elemen kritikan plot dalam hasil karya kritikan K. 

Balamurugan. 

 

3. Mengenal pasti pengkritikan watak dan perwatakan oleh karya kritikan K. 

Balamurugan berdasarkan teori formalistik. 

 

 

1.5  Persoalan Kajian  

 

Dalam kajian ini, beberapa persoalan kajian dicetuskan bagi mencapai objektif kajian. 

Antara soalan yang tercetus ialah: 

 

1. Apakah subjek perbincangan yang terdapat dalam karya kritikan K. 

Balamurugan berdasarkan teori formalistik? 

 

2. Sejauh manakah elemen kritikan plot selaras dengan hasil karya kritikan K. 

Balamurugan? 

3. Bagaimanakah K. Balamurugan mengembangkan pengkritikan watak dan 

perwatakan  berdasarkan teori formalistik? 

 

 

1.6  Kepentingan Kajian  

 

Secara keseluruhannya kajian ini dapat mencerminkan mengenai peningkatan dan 

kemaraan sektor kritikan sastera sebagai suatu aspek yang berlanjutan buah akal 

berdasarkan ilmu dalan bidang kesusteraan.  Tinjauan ini yang dilakukan oleh 

pengkaji juga telah dibahagikan kepada 6 ciri domain iaitu kualiti, kuantiti, 

klasifikasi, tahap penggunaan, penglibatan tokoh-tokoh sasterawan bagi menghasilkan 

esei kritikan untuk mengupas sesebuah sastera, teori dan pendekatan. Aspek-aspek 

domain ini juga tidak dapat dinafikan dalam proses penghasilan esei-esei kritikan. 

 

Kajian ini juga penting bagi membantu usaha pengkritik muda untuk meneliti 

serta menilai kelemahan dan kekuatan sesebuah kritikan melalui pengaplikasian 

pelbagai teori dan pendekatan sastera. Justeru, secara tidak langsung ia dapat 

mengangkat bidang kritikan sastera sebagai satu disiplin dan cabang ilmu setanding 

dengan bidang lain dalam kesusasteraan yang telah berkembang maju. Kajian ini amat 

penting untuk mengenalpasti  kekuatan dan kelemahan penggunaan sesuatu teori atau 

pendekatan dalam kalangan tokoh pengkritik. 

 

Sekaligus, kajian ini dapat menentukan sama ada kemunculan teori dan 

pendekatan tempatan lebih bersistematik atau releven berbanding dengan teori serta 

pendekatan yang sedia ada. Ini kerana teori formalistik ini diliputi dengan ciri-ciri 

kritikan. Ia akan menjadi asas kepada pengkritik semasa mengkritik sesebuah karya. 

Pengkaji memilih teori formalistik dalam kajian ini. Teori ini akan dikaji dengan 

menganalisis karya K. Balamurugan. Di samping itu, kajian ini juga dapat 

menentukan sama ada kemunculan teori-teori tempatan dapat menyelesaikan masalah 

ketidakwajaran penggunaan teori serta pendekatan dari Barat dalam usaha para 

sarjana mencari pendekatan yang sesuai dengan jati diri, adat resam, budaya, agama 

dan bangsa.  

 

 

1.7  Batasan Kajian   

 

Kajian kritikan filem ini mempunyai beberapa batasan tertentu. Kajian ini dibataskan 

kepada sebuah buku sahaja yang bertajuk Theernthu Pogatha Venkattikal Ia adalah 

sebuah buku yang ditulis oleh K. Balamurugan. Beliau telah menulis beberapa cerpen, 

novel, karya kanak-kanak dan juga buku kritikan filem. Daripada karya-karya 

K.Balamurugan, pengkaji hanya memilih sebuah karya kritikan filem beliau. Buku 

tersebut memfokuskan kepada karya kanak-kanak sahaja. 

 

Seterusnya, pengkaji memilih teori formalistik yang sesuai untuk kajian ini. 

Ini kerana teori formalistik sesuai bagi membincangkan kandungan sastera seperti 

yang terdapat dalam kajian ini. Dalam teori tersebut pengkritik berbincang tentang 

ciri-ciri kritikan. Walaupun terdapat banyak teori dalam kajian sastera ini, tetapi teori 

formalistik ini lebih sesuai untuk kajian pengkritikan ini. Penemuan ciri-ciri teori 

tersebut dapat dikaitkan dengan pengajian kritikan ini. Pengkaji memilih 3 ciri 

kritikan dalam teori formalistik ini seperti subjek perbincangan, plot dan watak 

perwatakan. Pengkaji membandingkan 3 ciri tersebut dengan karya K. Balamurugan.  

 

Seterusnya, dalam kajian ini, pengkaji hanya menggunakan kajian 

kepustakaan. Kebanyakan maklumat mengenai kritikan filem dikumpul dari sumber 

kepustakaan.  

 

 

1.8  Sumber Kajian  

 

Sumber untuk kajian ini terdiri daripada sumber primer dan sumber sekunder. 

Pengkaji menggunakan kedua-dua sumber ini dalam menjalankan penyelidikan ini.  

 

 

1.8.1  Sumber Primer  

 

Sumber primer merupakan sumber data utama yang diperolehi secara langsung dari 

sumber asli iaitu tidak melalui sebarang media perantara (Abdul Halim, 2011). Dalam 

kajian ini sumber yang dirujuk untuk memperoleh data primer ialah buku 

pengkritikan filem yang bertajuk Theernthu Pogatha Venkattikal oleh K.Balamurugan 

yang mengandungi 110 muka surat. Dalam karya itu, K.Balamurugan mengkritik 

filem-filem yang berkaitan dengan kehidupan kanak-kanak dan masalah sosial 

mereka.  

Dalam buku itu, K.Balamurugan membincangkan 10 filem yang berlainan 

bahasa dan negara. Tetapi kesemua filem yang dipilih oleh beliau itu bertemakan 

kehidupan dan cabaran yang dilalui kanak–kanak. Oleh itu, buku tersebut dijadikan 

sebagai sumber primer untuk kajian ini. Pengkaji menonton 10 buah filem yang dikaji 

dalam buku Theernthu Pogatha Venkattikal ini. Pengkaji membandingkan kandungan 

filem tersebut dan kritikan penulis K.Balamurugan tentang buku kritikan ini. 

 

 

1.8.2 Sumber Sekunder  

 

Sumber sekunder merupakan sumber data yang sedia ada atau idea yang diperolehi 

daripada mana-mana sumber yang digunakan semula untuk membuat kajian ini. Data 

sekunder adalah data tambahan daripada sumber bertulis seperti kritikan berbentuk 

artikel, jurnal, internet dan sebagainya. Data-data daripada sumber sekunder ini 

penting untuk dijadikan sebagai sokongan kepada sesuatu pernyataan dan 

mengukuhkan sesuatu keputusan (Abdul Halim, 2011). 

 

Kajian ini menggunakan sumber sekunder seperti kamus dewan, kajian ilmiah 

peringkat kedoktoran dan sarjana, ulasan artikel-artikel, jurnal dan buku-buku sastera 

yang berhubung kait dengan tajuk kajian ini. Maklumat tentang kritikan yang dikutip 

daripada sumber ini dikaji dan dibandingkan dengan karya K. Balamurugan. Sumber 

buku, jurnal dan artikel ini digunakan untuk mengukuhkan kajian ini mencapai 

objektif yang ditetapkan oleh pengkaji. Sumber ini juga menjadi rujukan penting bagi 

kajian ini. Filem yang dikritik juga merupakan salah sebuah sumber bagi memperoleh 

maklumat untuk kajian ini. 

1.9  Definisi Operasional 

 

Definisi operasi kajian ialah bahagian yang menjelaskan makna dan konsep 

perkataan-perkataan, kekunci tertentu dalam konteks kajian ini supaya perjalanan 

kajian ini lebih mudah difaham. 

 

 

1.9.1  Kritikan 

 

Kritikan dalam kajian ini merujuk kepada pandangan yang dibuat oleh penulis 

K.Balamurugan ke atas karya Theernthu Pogatha Venkaddikal. Kritikan setiap filem 

dalam karya yang dipilih adalah berkaitan kehidupan kanak-kanak telah dilakukan 

dengan baik oleh penulis K.Balamurugan. Beliau membuktikan bahawa pengkritik 

yang jujur dan mantang akan membantu kepada penulis pada masa akan datang dalam 

bidang sastera ini.   

 

Kritikan merupakan kegiatan membuat pertimbangan atau penafsiran 

termaklum. Kamus Cambridge 2017 mendefinisikan pengkritikan sebagai perbuatan 

yang memberi pandangan tentang sifat-sifat yang diterima dan tidak diterima sesuatu 

dan seseorang. Bagi banyak kes, ia merupakan sinonim kepada istilah "analisis". 

Dalam konteks kesusasteraan dan akademik, istilah itu paling biasa merujuk kepada 

kritikan kesusasteraan, kritikan seni, dan bidang lain yang serupa, serta juga kepada 

percubaan sarjana untuk memahami sesuatu objek estetik dengan mendalam. Dalam 

konteks sebegini, istilah "pengkritik" yang digunakan tanpa pengubah suai atau 

pembatasan, paling biasanya merujuk kepada sarjana kesusasteraan atau sarjana 

bentuk seni yang lain (Danziger dan Johnson, 1991). 

 

Dalam konteks yang lain, istilah "kritikan" memberikan tentangan atau 

percanggahan terhadap sesuatu perkara kritikan. Ada kalanya, konteks dan perbalahan 

merupakan satu-satunya faktor pembezaan antara kedua-dua pendekatan tersebut. 

Misalnya, dalam bidang politik (seperti dalam frasa "kritikan terhadap dasar luar 

negeri"), "kritikan" hampir selalu bersifat percanggahan, manakala dalam bidang 

akademik, seni, dan kesusasteraan (seperti dalam frasa "kritikan terhadap puisi 

Romantik"), ia biasa merujuk kepada kegiatan penafsiran atau analisis yang tidak 

ketara. 

 

Kritikan sastera merangkumi aktiviti melakukan penilaian penafsiran, 

penganalisisian dan hukuman terhadap sesuatu teks sastera atau kesusasteraan. Rene 

Wellek (1999) menyatakan kritikan sastera meliputi pengajian tentang karya seni 

sastera. Ann Jefferson dan David Robey (1988) menyatakan, kritikan pada amnya 

bermakna perbincangan tentang karya kesusasteraan yang menumpukan perkaitan  

kepada perihalan, penafsiran dan penilaian tentang makna dan kesan kerya 

kesusasteraan terhadap pembaca yang cekap yang tidak semestinya pembaca ilmiah. 

 

Daripada pandangan para pengkritik, kritikan dibahagikan kepada pelbagai 

jenis kritikan. Ini akan membuatkan karya yang dihasilkan meliputi segala aspek yang 

dikehendaki oleh pembaca. Mutu sesuatu karya akan dikukuhkan selepas melakukan 

kritikan.  

Proses menghayati teks adalah langkah pertama dan penting untuk mendekati 

sesuatu karya yang akan dikritik. Penghayatan bermakna pengkritik mendalami isi 

cerita dengan cara membaca dan memahami segala ungkapan, istilah dan frasa ayat 

yang mengangkat persoalan penting cerita. Dengan perkakas teoretikal yang dimiliki 

oleh pengkiritk, maka, teks berkenaan boleh saja dibedah (operate) dan 

dianalisismengikut sudut mana dan tujuan kritikan itu dibuat. Perkakas teoretikal itu 

tentulah terdiri sebuah teori atau pendekatan yang sesuai dengan tujuan kritikan itu 

tadi. 

 

 

1.9.2  Filem  

 

Dalam kajian ini, 10 filem telah dipilih dan dikritik oleh K.Balamurugan. Semua 

filem yang terdapat dalam karya Theernthu Pogatha Venkaddikal telah dipilih 

daripada pelbagai bahasa seperti hindi, tamil, Thailand dan sebagainya. Filem dalam 

karya ini mempunyai sifat sanggup menghubungkan penonton dengan kisah-kisah 

sendiri seseorang. Ia juga menjadi motivasi kepada penontonnya supaya membuat 

perubahan dalam hidupan masing-masing. Selain daripada menjadi sumber 

pengetahuan kepada masyarakat, semua filem juga menjadi alat perkembangan 

kebudayaan, kesedaran dan sebagainya.  

 

Filem didefinisikan sebagai selaput tipis yang dibuat dari seluloid untuk 

tempat gambar negatif dan lakon (cerita) gambar hidup. Anuar Nor Arai (2007) 

membahagikan kepada tiga zaman iaitu zaman P.Ramlee, zaman kontemporari 

Malaysia dan filem luar lingkungan Malaysia seperti filem negara Filipina, China, 

Jepun dan sebagainya (Anuar Nor Arai 2007). Dari pandangan Fusiah Kartini Hassan 

Basri dan rakan–rakannya (2009), penonton filem bersifat yakni mempunyai pelbagai 

tingkah laku, cita rasa sendiri, persepsi dan harapan terhadap sesuatu filem yang 

ditonton. 

 

Menurut Michael Rabiger (2009), sebuah filem mempunyai sifat menarik dan 

menghibur, serta membuat para penonton berfikir. Ia sebuah karya seni budaya yang 

meliputi kaedah sinematografi ataupun tanpa suara dan menjadi media komunikasi 

massa bagi menyampaikan sesuatu mesej kepada dunia. Selain itu, filem adalah suatu 

alat yang digunakan untuk menyampaikan berbagai-bagai pesan kepada khalayak 

umum melalui media cerita.  

 

Dalam membincangkan definisi filem, dapat kenalpasti bahawa ia mempunyai 

dimensi pentakrifan dan ruang lingkup kontekstual yang luas (Ismail Abdullah 2009). 

 

 

1.9.3  Teori Formalistik 

 

Teori formalistik ini menjadi alat pengukur untuk kritikan karya Theernthu Pogatha 

Venkaddikal yang dihasilkan oleh K.Balamurugan. Tujuan dari pendekatan 

formalistik adalah untuk mengetahui apakah isi sebuah karya dan bagaimana isi itu 

disampaikan. Aspek teori formalistik iaitu, subjek perbincangan, plot dan watak 

perkataan telah digunakan ke atas semua filem yang dipilih. Penulis K.Balamurugan 

juga menggunakan teori formalistik untuk membukti kritikan filem telah dibuat 

dengan baik dan berkualiti. 

Formalistik berasal dari kata forma (latin), yang bererti bentuk atau wujud. 

Teori formalistik ini bertujuan untuk mengetahui keterpaduan unsur yang terdapat 

dalam karya sastera tersebut sehingga dapat menyalin keutuhan bentuk dan isi dengan 

cara meneliti unsur-unsur kesusasteraan, puitika, oposisi tema dan sebagainya. 

Kelahiran formalistik Rusia dihantar oleh esei dari Victor Sklovskij yang diterbitkan 

oleh Piter di St.Petersburg pada tahun 1914. Formalistik adalah reaksi terhadap 

terhadap pendekatan sastera yang bersifat positivistic. Teori ini adalah berfungsi 

sebagai peletak dasar ilmu sastera moden (Luxemburg, 1999). Menurut Victor 

Sklovsky (1916) sastera mempunyai kemampuan untuk memperlihatkan kenyataan 

dengan suatu cara baru sehingga penerapan pembaca dengan saranan bahasa. 

 

Untuk memahami dan dapat mengapresiasi karya sastera, kaum formalistik 

mengajukan pentingnya memerhatikan kesenyawaan struktur dan konstruk sebuah 

karya. Sebuah karya dinilai keberhasilan dan kemantapannya melalui bentuknya, 

yakni melihat keutuhan strukturnya dengan memeriksa antara hubungan dan jalinan 

keterkaitan sesama elemen sastrawi pendukung karya. Biasanya, karya yang bernilai 

adalah karya yang kukuh dengan semua unsur pendukungnya berfungsi ketat. 

Menurut pendekatan formalistik, lepas dari nilai atau pendapat pengarang atau 

pembaca, teks sastera adalah objek yang harus dianalisis untuk dapat menemukan 

maknanya.  

 

Singkatnya, tujuan dari pendekatan formalisis adalah untuk mengetahui 

apakah isi sebuah karya dan bagaimana isi itu disampaikan. Untuk itu, apa yang harus 

dilakukan peneliti dengan menggunakan pendekatan formalistik, sesungguhnya 

adalah close reading, demi menemukan jawab atas pertanyaan-pertanyaan tentang 

serta seluk-beluk konflik, plot, tema, latar, bahasa, makna figuratif, kesatuan waktu, 

dan lainnya (Russel 1997). 

 

 

1.9.4  Pengkritik 

 

Pengkritik dalam Kamus Dewan Edisi Keempat (2012) diberi maksud orang yang 

mengkritik atau pembidas. Dalam Metro Ahad 2006 juga diberi maksud pengkritik 

iaitu seseorang ahli dalam bidang kritikan, maka tugas pengkritik merangkumi kerja-

kerja menganalisis, menilai, menimbang, dan menghalusi karya sastera. Pengkritik 

menjalankan kerja-kerja ini dilakukan untuk mendedahkan segala perkara yang 

terdapat dalam sesebuah karya. 

 

Walaupun pengkritik mempunyai kemampuan untuk mengkritik karya sastera 

namun pengkritik tidak boleh melakukannya mengikut jalan tersendiri. Kritikan 

mempunyai cara dan aturan yang tersedia yang digunapakai oleh pengkritik pada 

masa lalu. Kerja-kerja kritikan ini perlu mengikut norma-norma yang tertentu supaya 

hasilnya menjadi lebih sistematik dan mutunya tinggi. Pengkritik mempunyai 

tanggungjawab yang besar dalam menitik beratkan teks, khalayak dan pengarang 

dalam proses kritikan ini. Pelbagai keperluan asas perlu dimiliki oleh pengkritik 

sebelum melibatkan diri dalam pengkritikan karya. (Abdul Halim Ali, 2001). 

 

Keperluan yang paling asas perlu ada pada pengkritik ialah ilmu tentang 

kritikan dan bidang kesusasteraan. Malah mereka juga harus menguasai ilmu tentang 

teori sastera yang kelak akan digunakan sebagai perkakas untuk mengoperasi karya 

sastera. Kombinasi dari ilmu yang diintegrasikan itu (teori dan kritikan) meletakkan 

seseorang pengkritik itu dalam keadaan yang ‘bersedia’ dengan tugas yang bakal 

dilaksanakannya. 

 

 

1.10  Kesimpulan  

 

Dalam bab ini, pengkaji membincangkan pengenalan kepada kajian ini. Dalam 

bahagian pernyataan masalah, beberapa perkara yang telah ditimbul dalam kajian ini 

dapat dihuraikan dengan jelas dan terperinci. Seterusnya, objektif dan persoalan 

kajian telah ditentukan. Bahagian kepentingan kajian menjelaskan betapa 

signifikannya kajian ini. Sumber-sumber yang digunakan dalam kajian ini telah 

dinyatakan dan diikuti dengan definisi operasional yang diberi kepada beberapa 

perkataan supaya dapat memahami konsepnya.  

 

Kesimpulannya, dalam bab ini, penjelasan mengenai bahagian-bahagian 

penting telah diteliti supaya kajian ini tidak terpesong dari objektifnya. Demi 

mendapatkan maklumat yang lanjut berhubungkait dengan tajuk kajian ini proses 

meneliti buku-buku serta artikel-artikel yang mengenai dengan tajuk kajian perlu 

dilakukan sebagai langkah seterusnya. 




